
KAPIRASONG PAPEL

Sa kapirasong papel na ito
Ibubuhos ko' ng lahat ang nararamdaman ko
Maibsan man lamang kahit na sandali

Ang lahat ng bigat at pagdadalamhati

Ako ay nagtrabaho sa ibayong-dagat
Bitbit ay pag-asa at pangakong magsisikap
Para umunlad ang buhay at nang may maipagmalaki

Makapagpundar ng mga bagay na masasabi kong saril.

Anong hirap talaga ang kumita ng pera
Neunit kailangan magsipag at sa lahat ay makisama
[tinigil ang mga bisyo nang sa gayon ay makaipon

At nang umalwan ang pamumuhay pagdating ng panahon.

Pero ang buhay sa abroad hindi lamang puro trabaho
May oras din naman para sa laro at ehersisyo
At sa liga ng basketball doon ako may nakilala

Isang simpleng dalaga na ang pangalan ay Anna

Nagsimula kami bilang magkaibigan
Madalas magtawagan at sa chat ay mag-asaran

Hindi ko namalayan,nahuhulog na pala ako

Isang araw nagising akong mahal ko na ang kaibigan ko
Hindi ko malaman kung paano ako magtatapat

Iniisip ko kasi baka magalit na lang siya at sukat

Kapag andiyan na siya,hindi ko alam paano ba magsimula

Natotorpe ako at nauumid ang aking dila.

Neunit 1sang araw, ay nasabi ko din
Ang pagmamahal na matagal ko nang kinikimkim
Hinawakan ko ang kanyang kamay at aking nausal,

Anna wag kang magalit,kasi matagal na kitang mahal.

Siya ay nagulat pero dagli ring napangiti
Kamay niya na aking tangan, hindi niya binabawi
At sa mahinang boses na tila ba nahihiya

Sinabi niyang mga puso namin ay iisa ang binabadya.

Anong tuwa ko nang makamit ko ang kanyang OO!
At sa lahat ng bagay ako ay naging laging nspirado
Ang aking paligid nagkaron ng kulay at buhay

[to pala ang nagagawa ng pag-ibig na tunay!

Pagkatapos ng dalawang taon ako ay nagpasya
Sinabi ko sa aking sarili, s1 Anna na at walang iba
Kaya’ t ‘dinanag-atubili, lumuhod ako sa harap niya

At ang tangan kong singsing, inialay ko sa kanya.

“Anna mahal ko, alam mong nag-iisa ka,
Di ko makita ang sarili ko na may kasama pang iba.
Kaya' tsana ay tanggapin mo ang singsing na ito,

Sana ay pumayag kang maging asawa ko.”

Siya ay nagulat at nabigla, maya-maya pa ay lumuha

Nakatitig lang sa akin na para bang hindi makapaniwala

Maya-maya pa ay ngumiti, at yumakap sa akin ng mahigpit
“Oo,mahal ko,pumapayag ako at di kailangang ipilit.”

Sabay kaming umuwi1 sa aming lupang sinilangan
Sabay naming hiningi,basbas ng aming mga magulang
Di nga nagtagal, kasal namin ay itinakda

Nangakong magmamahalan,ito ang aming sumpa.

Kapirasong papel ang naging katunayan
Na parehong nilagdaan ng aming mga pangalan
Simbulo ng aming wagas na pagmamahalan

Nagbibigkis sa amin maging hanggang kamatayan.

Napuno ng ligaya ang mga sumunod na taon
Maayos ang aming pagsasama at hindi nga naglaon
Dalawang anak na lalaki ang sa amin ay ipinagkaloob

Na aming pinalaki ng may takot sa Diyos at kababaang loob.

Sa katulad kong kasal at pamilyado na
Wala nang dapat inuuna kundi ang anak at asawa
Palagi kong nasa 1sip ang mga binitawan kong sumpa

Sa babaeng minahal ko at intharap kay Bathala.

Dahil sa lumalaking pangangailangan ng aming mga anak
Kailangan kong magpursige at magdoble sikap
Nagdesisyon akong bumalik at magtrabaho sa ibang bansa

Upang pamilya ay masuportahan, 1iyan ang aking nasa.

Dinoble ko ang aking sipag, ginawang araw ang gabi
Upang sa gayon ang aking kita ay lumago at lumaki
Tanging larawan ng mag-iina ko ang nagsisilbing lakas

Upang harapin nang may ngiti ang mga darating pang bukas.

Iniisip ko na lang mabilis na lilipas ang araw at panahon
At sa aking pag-uwi dapat sapat ang aking ipon
upang di na muling maiwanan ang aking pamilyang naghihintay

at kailanman ay hindi na sa kanila ay mahiwalay.

Isang araw na pahinga, nakausap ko ang aking anak
Ang dami niyang kwento,maya-maya ay may tito siyang tinawag
Ako ay nagtaka at pilit na naalala

Sino ba ang tito Robert na sinasabi niya?

Kaya' t tinanong ko ang mahal kong asawa
Isa daw niyang kababata doon sa probinsya
Lumuwas ng Maynila upang doon magtrabaho

Madalas nilang makita kasi nakatira lang sa may kanto.

Para sa akin sapat na ang paliwanag niya
Kaya ang bagay na ito, hindi ko na inalala pa
At dahil malaki rin ang tiwala ko kay Anna
Mahal niya ako, at ako ang pinakasalan niya.

Nagpatuloy ang buhay para sa akin dito sa abroad
Trabaho at pahinga pagkatapos ay muling kakayod

Ang lahat ng aking kita ay aking ipinapadala

Ang pagbabangko at pag-iimpok,pinamahala ko kay Anna.

Hanggang sa dumating na ang araw na aking pinakahihintay
Makakauwi na rin ako sa tunay kong bahay
HIndi na larawan ng aking mag-iina ang aking yayakapin

Sa wakas ay muli ko na silang makakapiling!

HIndi ko ipinaalam ang araw ng aking pagdating
Dahil naisip ko,gusto ko silang sorpresahin.
Ang aking ticket pauwi,gabi ang aking pinili

Habang nasa daan,di ko mapigilan ang mapangiti.

Sarado na ang bahay at patay na lahat ang ilaw
Tahimik na ang paligid, wala nang gumagalaw
Isinuksok ko ang susi sa pintuang nakapinid

Ako ay nabigla, at ang dila ay naumid.

Ang aking mahal na asawa, andoon sa aming kama
Payapang natutulog,nakahilig sa balikat ng 1ba
Magkayakap at magkasiping,parchong mga walang saplot
Kaya' tdagli ang dating sa akin ng galit at poot!

Dagli kong dinamba at pinaulanan ng suntok
Walang habas ang ginawa kong sipa at sapok
Sa kalaguyo ng aking asawa na tila rin ba ay nabigla

Ang aking pagdating hindi nila inakala!

Nagsisigaw si Anna,” tama na, tama na!”
Neunit ang apoy ng aking galit ay lalo lang nagbaga
Naputol na ang aking natitirang katinuan

Dahil pati na rin siya ay aking inambaan.

[tinulak ko sya palayo at akmang susuntukin
Nang marinig ko ang tinig ng aking anak na nagising
Na tila tubig na malamig na pumatay sa aking apoy

At lahat ang aking luha di ko na napigilang dumaloy.

Ang walanghiyang lalaki ay agad na tumakas

Habang si Anna ay paghingi ng tawad ang binubulaslas
Niyakap ko ang aking anak at kami ay lumabas

Na parang sa kanya ako kukuha ng lakas.

Bakit, Anna? Iyan ang tanong ko

Paano mong nagawa sa akin ang lahat nang ito?
Ginawa kong lahat bilang mabuting ama at asawa
Nagpakabuti ako dahil mahal kita..

Nagsikap ako para maibigay sa  ‘yo ang langit
Kaalwanan sa buhay at mamahaling gamit
Lahat nang ginawa ko,sobra-sobra sa sapat

Kahit hindi mo nakikita, nanatili akong tapat.

Tapat sa pangako ko noong tayo ay ikinasal
Sa sumpang hanggang kamatayan ang aking pagmamahal
Saksi ang kapirasong papel na ating nilagdaan

Wala na bang halaga sa yo, iyon ba’ 'y ganun na lang?

Kapirasong papel na lang na wala nang halaga?
Na dapat nang lukutin at itapon sa basura?
Nakalimutan mo na ba lahat ng nangyari sa dambana?

Nakalimutan mo na ba ang pangako mo kay bathala?

Wala siyang naisagot sa lahat ng nasabi ko
Tahimik lang na lumuluha habang nakayuko ang kanyang ulo
“ Patawarin mo sana ako kung naging mahina ako

At sa kaway ng tukso ay nagpadala ako.”

“Noong umalis ka upang sa abroad ay magtrabaho
Sobrang kalungkutan ang naramdaman ko
Hindi ko alam paano solong magpalaki ng mga bata

Lagi kong naiisip kung nandito ka lang sana.”

Dumating si Robert at sya ang nagpuno
Sa pakiramdam kong kulang, siya ang bumuo
Huli na para umiwas dahil mahal ko na siya

Patawarin mo ako dahil sa puso ko’ y napalitan ka na niya”

“Alam kong walang paliwanag ang katanggap-tanggap
Para sa tulad kong sa iba ay naghanap.
Hindi ka nagkulang, ako lahat ang may kasalanan

Patawad dahil ang kasal natin ay hindi ko napahalagahan.”

“Gustuhin ko mang maayos ang ating pagsasama
Alam ko sa sarili ko na sadyang huli na
Hindi ko maaatim na ipaako sa iyo

Ang sanggol na sa ngayon ay nasa sinapupunan ko.”

“At isa pang bagay na dapat mong malaman
Siguro pagkatapos nito, isusumpa mo na akong tuluyan
Pasensya ka na kasi ang perang ipon mo

Nagalaw ko noong nagkasakit ang tatay ko.”

“Pero wag kang mag-alala, unti-unti ay babayaran ko
Ibabalik ko sa yo hanggang kahuli-hulihang sentimo
Ang tanging hiling ko ay ang pagpapatawad mo

Sana balang-araw makita mo sa puso mo.”

Ang bawat salita niya,animo’ y bagong hasang patalim
Na dahan-dahang humihiwa at sumusugat sa akin,
Daig ko pa ang pinatay sa sakit na nararanasan

Ano bang kasalanan ko,bakit kailangan ko itong pagdaanan?

Ako ay napaupo, parang nauupos na kandila
Matagal-tagal din bago ako nakapagsalita
Pinilit kong kalmahin, ang alon-alon kong damdamin

Tinitigan ko si Anna ng buong galit at diin.

Umalis ka na sa harap ko, duon ka sa lalaki mo
Bilisan mo habang nasa katinuan pa ako
Wala kang karapatan na dalhin ang mga anak ko

Bago mo sila makuha,dadaan ka sa ibabaw ng bangkay ko!

Dagli siyang umalis, hindi na nagpaalam pa
Tumingin lang sa mga bata at siya’ y tumalikod na
Ang aming bunsong anak tinangkang habulin siya

Neunit hawak ng kuya niya, pigil-pigil ang kamay niya.

Pinalaya ko na ang lahat ng aking mga luha
Noon ko naramdaman ang pagod kong katawang-lupa
Niyakap ko ang mga anak ko, sila ang magiging lakas ko

Gagawin ko ang lahat para sila ay maitaguyod ko.

Hindi naging madali ang aking naging pag-ahon
Dumating ako sa puntong puro ako pag-iinom
Naisip ko rin ang gumanti,sirain ang kanilang mga buhay

Neunit naisip ko,para saan pa,wala na ring saysay.

Lumipas ang mga araw, buwan at taon
Unti-unti akong nakabawi1 sa mapait na kahapon
[tinuon ko ang lahat ng aking atensyon

Sa aking mga anak na aking inspirasyon.

Humupa na ang lahat ng aking poot at galit
Pero ang puso ko, nagdudugo pa rin sa sakit
Kaya ang pagpapatawad di ko pa maibigay

Kahit na nakita kong nagsisisi si Anna ng tunay.

Sa tuwing nakikita ko ang kontrata ng aming kasal
Naaalala ko, na minsan ako ay nagmahal
Kapirasong papel na ngayon ay wala ng halaga

Dahil ang babaeng minahal ko, may mahal nang iba.

Napaisip ako, ganoon na nga ba ang panahon ngayon?
Na ang kasal ay hindi na tulad noong unang panahon?
Kapirasong papel na lang kung ituring ng iba

At sa paglipas ng taon ay wala na ring kwenta.

Sa karamihan ngayon, ang kasal ay basta na
Obligasyon na lang lalo na kung may bata nang dinadala
Kapirasong papel na dati ay panghabambuhay

Simbulo ng wagas at pag-ibig na tunay.

